
 

普賢行願品輯要疏選讀 

淨宗修學科目： 

一、三福： 

１、孝養父母。奉事師長。慈心不殺。修十善業。 

２、受持三皈。具足眾戒。不犯威儀。 

３、發菩提心。深信因果。讀誦大乘。勸進行者。 

二、六和： 

１、見和同解。２、戒和同修。３、身和同住。 

４、口和無諍。５、意和同悅。６、利和同均。 

三、三學：戒定慧。 

四、六度： 

１、布施波羅蜜。２、持戒波羅蜜。３、忍辱波羅蜜。

４、精進波羅蜜。５、禪定波羅蜜。６、般若波羅蜜。 

五、十大願王： 

１、一者禮敬諸佛。二者稱讚如來。三者廣修供養。四

者懺悔業障。五者隨喜功德。六者請轉法輪。七者請佛住

世。八者常隨佛學。九者恆順眾生。十者普皆回向。 

２、悉以清淨身語意業。常修禮敬。 

３、虛空界盡。我禮乃盡。 

４、念念相續。無有間斷。身語意業。無有疲厭。 

５、如此娑婆世界。毗盧遮那如來。從初發心。精進不

退。以不可說不可說身命而為布施。剝皮為紙。析骨為筆。

刺血為墨。書寫經典。積如須彌。為重法故。不惜身命。何

況王位。城邑聚落。宮殿園林。一切所有。及餘種種。難行

苦行。 

６、善男子。諸供養中。法供養最。 

７、所謂如說修行供養。利益眾生供養。攝受眾生供

養。代眾生苦供養。勤修善根供養。不捨菩薩業供養。不離

菩提心供養。 

８、我於過去。無始劫中。由貪瞋痴。發身口意。作諸

惡業。 

９、一切諸佛菩薩眾前。誠心懺悔。後不復造。恆住淨

戒。 

１０、十方三世。一切聲聞。及辟支佛。有學無學。所

有功德。我皆隨喜。 

１１、菩薩若能隨順眾生。則為隨順供養諸佛。若於眾

生尊重承事。則為尊重承事如來。若令眾生生歡喜者。則令

一切如來歡喜。 

１２、悉以身口意業。種種方便。殷勤勸請。轉妙法

輪。 

１３、諸佛如來。以大悲心。而為體故。因於眾生。而

起大悲。因於大悲。生菩提心。因菩提心。成等正覺。 

１４、菩提屬於眾生。若無眾生。一切菩薩。終不能成

無上正覺。 

１５、願令眾生。常得安樂。無諸病苦。欲行惡法。皆

悉不成。所修善業。皆速成就。關閉一切諸惡趣門。開示人

天涅槃正路。若諸眾生。因其積集諸惡業故。所感一切極重

苦果。我皆代受。令彼眾生。悉皆解脫。究竟成就。無上菩

提。 

１６、以深信心。於此大願。受持讀誦。乃至書寫一四

句偈。速能除滅。五無間罪。 

１７、悉能破壞一切惡趣。悉能遠離一切惡友。悉能制

伏一切外道。 

１８、又復是人。臨命終時。最後剎那。一切諸根。悉

皆散壞。一切親屬。悉皆捨離。一切威勢。悉皆退失。輔相

大臣。宮城內外。象馬車乘。珍寶伏藏。如是一切。無復相

隨。唯此願王。不相捨離。於一切時。引導其前。一剎那

中。即得往生。極樂世界。 

１９、聞此願王。莫生疑念。應當諦受。受已能讀。讀

已能誦。誦已能持。乃至書寫。廣為人說。 

２０、我昔所造諸惡業。皆由無始貪瞋痴。從身語意之

所生。一切我今皆懺悔。 

２１、十方一切諸眾生。二乘有學及無學。一切如來與

菩薩。所有功德皆隨喜。 

２２、十方所有世間燈。最初成就菩提者。我今一切皆

勸請。轉於無上妙法輪。 

２３、我隨一切如來學。修習普賢圓滿行。供養過去諸

如來。及與現在十方佛。未來一切天人師。一切意樂皆圓

滿。我願普隨三世學。速得成就大菩提。 

２４、勤修清淨波羅蜜。恆不忘失菩提心。滅除障垢無

有餘。一切妙行皆成就。於諸惑業及魔境。世間道中得解

脫。猶如蓮花不著水。亦如日月不住空。 

２５、所有與我同行者。於一切處同集會。身口意業皆

同等。一切行願同修學。 

２６、所有益我善知識。為我顯示普賢行。常願與我同

集會。於我常生歡喜心。 

２７、文殊師利勇猛智。普賢慧行亦復然。我今回向諸

善根。隨彼一切常修學。 

總結：虛空界盡。眾生界盡。眾生業盡。眾生煩惱盡。我讚

乃盡。而虛空界乃至煩惱無有盡故。我此禮敬、讚歎、供養、懺

悔、隨喜、勸轉正法輪、勸請、隨學、隨順、迴向，無有窮盡。 

 

淨空法師專集網站(簡)製作 

